
HUQUQDA "SENZ" TUSHUNCHASI.

Zokirov Shohruxbek Zohidjon o'g'li
Qo'qon davlat pedagogika instituti Tarix fakulteti Milliy g'oya,

ma'naviyat asoslari va huquq ta'limi 3-bosqich talabasi.
shohruxzokirov2320@gmail.com

Anotatsiya: Ushbu maqola huquqda "Senz" tushunchasini qo'llanilishi va uning turlari,
qanday ahamiyat kasb etishi va boshqa mamalakatlar huquq tizimida qanday qo'llanilishi
haqida keng tushunchalar berish maqsadida yozilgan.

Kalit so'zlar: Senz, Yosh, Saylov, Mulk senzi, Yosh senzi, Jins senzi, Fuqarolik senzi,
Ma'lumot senzi.

Huquq sohasida "Senz" tushunchasi mavjud bo'lib ushbu tushuncha jismoniy va yuridik
shahxslarning davlat va jamiyatdagi bilvosita shuningdek bevosita ishtirokini belgilovchi,
cheklovchi tushuncha hisoblanadi. Ushbu maqola orqali "Senz" atamasi haqida ko'proq
ma'lumotlar va kerakli tushunchalar olasiz degan umiddaman.

Avvalo senz so'zining lug'aviy ma'nosiga yuzlansak lot. census - baholash, baholan-gan
mol-mulk < censeo - ro'yxatga olaman degan tushunchalarni yuzaga keltirmoqda. Rus
huquqshunosligida esa quydagicha öåíç - shaxsning biror huquqdan foydalanishini
cheklovchi shart, to'sqinlik deb yoritilgan.

Senzlar vazifasiga qarab turli-xil bo'lib bular: saylov senzi, yosh senzi, mulk senzi,
jins senzi, fuqarolik senzi, ma'lumot senzi.

Saylov senzlari - konstitutsiya yoki saylov to'g'risidagi qonunlarda belgilangan saylov
huquqinn amalga oshirishda o'rnatilgan shart va cheklovlar. Kishilarning ayrim huquqlardan,
xususan vakolatli hokimiyat organlariga saylash va saylanish huquqidan foydalanishiga
rux-sat beruvchi, yo'l qo'yuvchi shartlar. Saylovda senzlar turli xil bo'lishi mumkin: jins
va yosh senzi (ayollarning saylov huquqini amalga oshirishiga ruxsat berish yoki cheklash;
muayyan yoshga to'lganda saylov huquqini amalga oshirish); ijtimoiy va mulkiy senz,
ma?lumotlilik, o'troqlilik, fuqarolik senzi va boshqalar. Sivilizatsiya rivojlana borgan sari,
u yo bu senzlar inkor etila borgan. Masalan, dastlab saylov huquqi faqat erkaklarga
berilgan, lekin 20-asrga kelib erkaklar va ayollar huquqi tenglashtirilgan. 19 va 20-
asrlarda tabaqaviy va mulkiy senzlar keng qo'llanildi. Muayyan tabaqa vakillari (ishchilar,
dehqonlar, harbiy xizmatchilar va boshqalar)ning saylovlarda ishtirok etishiga yo'l
qo'yilmagan, muayyan mulk va daromadga ega bo'lgan shaxslargina saylash huquqiga ega
bo'lgan. Mulkiy, jinsiy, irqiy senzlar demokratiya tamoyillariga to'g'ri kelmasligi uchun
ulardan voz kechildi. Hozirgi vaqtda har bir davlatning saylov to'g'risidagi qonunlarida
senzlar belgilangan doirada amalda mavjuddir.

Mulk senzi - saylovda qatnashish uchun fuqaroning ma'lum darajadagi mulkka ega
bo'lishi (boshqa davlatlarda ham bo'lgan). Azal-azaldan insoniyat mulkiy kamsitishlarga
duchor bo'lib kelgan. Bulardan eng achinarlisi esa yetarli mulkka ega bo'lmagan fuqarolarning
davlat hokimyatini tashkil etishda ishtirok etilishining cheklanganligi edi. Tarixda esa
mulkiy senzga qarshi yetarlicha qarshiliklar bo'lg'n. XIX asr o'rtalariga kelib Angliyada
fuqarolik jamiyati asoslari qaror topdi. Bular-so'z, namoyishlar o'tkazish, matbuot erkinligi
kabilarda o'z ifodasini topdi. Shuningdek, tabaqaviy imtiyozlar tugatildi. Birinchi o'ringa
insonning qaysi tabaqaga mansubligi emas, shaxsning erkinligi, qobiliyati, mustaqilligi,
individualligi qo'yildi. 1867-yili o'tkazilgan parlament islohoti tufayli saylovda
qatnashuvchilar uchun mulk senzi kamaytirildi. Natijada erkak aholining 50 foizi saylov
huquqiga ega bo'ldi. Hozirgi kunda Kanadada senatga saylanish uchun fuqaro 4000 dollar



23

International journal of conference series on
education and social sciences. (Online)

 October | 2022

(Vol 2. No.7)

qiymatidagi ko'chmas mulkga ega bo'lishi lozim.
1993-yil avgustda Italiya parlamenti va senati Yangi saylov tizimi haqida qonun

ishlabchiqdi. Bunga sabab esa Saylov togrisidagi avvalgi qonunda mavjud bolgan mulk
senzi fuqarolarning teng huquqligini taminlashga yol qoymas edi

Yosh senzi - Saylovlardagi yosh senzi fuqarolarning saylovda ishtirok etishlari va
saylovda o'z nomzodlarini ko'rsatish uchun muayyan, qonunda belgilangan yoshga yetishlari
talab etilishidir. Masalan O'zbekiston Respublikasi Oliy Majlis Qonunchilik palatasi
deputatligiga nomzod sifatida 25 yosh; Viloyat, tuman va shahar Kengashlari deputatligiga
nomzod sifatida 21 yosh etib belgilangan.

Siyosiy-huquqiy adabiyotlarda saylanish huquqi passiv saylov huquqi deb nomlanadi.
Saylov kodeksining 61-moddasiga ko'ra, O'zbekiston Respublikasi Prezidenti lavozimiga
nomzodlar - passiv saylov huquqi talabgorlari quyidagi to'rt talabga javob berishlari
shart:

birinchidan, o'ttiz besh yoshdan kichik bo'lmasligi (yosh senzi);
ikkinchidan, davlat tilini yaxshi bilishi (til senzi);
uchinchidan, bevosita saylovgacha kamida o'n yil O'zbekiston hududida muqim

yashayotgan bo'lishi (o'troqlik senzi);
to'rtinchidan, O'zbekiston Respublikasi fuqarosi bo'lishi (fuqarolik senzi).
Jahon amalyotida ham yosh senzi nomzod qo'yish va saylovda ishtirok etishda muhim

ro'l o'ynaydi. Saylovda ovoz berish uchun yosh senzi Braziliya va Eronda 16 yosh,
Indoneziyada 17 yosh bo'lsa ayrim davlatlarda biroz tajriba ortirishi kerak yani Malayziya,
Marokash, Boliviya davlatlarida saylovda ishtirok etish uchun 21 yoshga to'lgan bo'lish
lozim. MDH mamlakatlari va Rassiya Federatsiyasida O'zbekistonsingari saylovlarda ovoz
berish uchun 18 yoshga to'lgan bo'lish kerak. Shuningdek, senatorlikka nomzod qo'yish
uchun Fransiyada 35 yosh, Italiyada esa 40 yoshga qadam qo'ygan bo'lish lozim.

Bundan tashqari yosh senzi nafaqat saylovlarda balkim boshqa huquqiy jarayonlarda
ham majburyatlarni yuzaga keltirish uchun ham qo'llaniladi. Masalan, O'zbekistondagi
shaxsiy ehtiyojlari uchun ov quroli va uning o'qish-dorilarini olish huquqiga ega bo'lish
uchun yashash senzi chegarasi yigirma besh yosh.

Jins senzi - saylov jarayonlarida saylash huquqini jins bo'yicha cheklash ya'ni ayollarga
saylov va nomzod qo'yishni cheklash va rad etish. Ushbu senz 20-asr boshigacha deyarlik
butun yer yuzida amalda bo'lgan. Ayollar huquq va erkinliklari kengaygan sari ushubu
senzdan ko'plab mamlakatlar voz kecha boshladi. Dastlab Yangi Zaelandiya, Finlandiya,
Buyuk Britaniya, Rassiya, AQSH, Fransiya, Yaponiya, Shvetsariya va Lixtenshteyn kabi
davlatlar jins senzidan voz kechdi. Bugungi kunda ayrim mamlakatlarda saqlanib qolgan.
Masalan, Quvaytda.

Fuqarolik senzi - Konstitusiya va saylov qonunida tartibga solinuvchi va belgilanuvchi
talab bo'lib unga ko'ra saylanuvchi va saylovchi ushbu davlat fuqarosi yoki ushbu mamlakatda
ma'lum muddat istiqomat qilgan bo'lishi kerak. Fuqarolik senzi eng ommaviy senzlardan
biri bo'lib deyarlik butun dunyoda qo'llaniladi. Faqatgina ayrim g'arbiy yevropa
mamlakatlarida o'zini o'zi boshqaruv organlariga ushbu mamlakat fuqarosi bo'lmagan
shaxslar  ham saylanishi mumkin. Estoniya,  AQSH, Fillipin va qator  boshqa mamlakatlarda
prezidentlikka nomzodlar tug'ilganlik bo'yicha fuqaro bo'lishi lozim.

Ma'lumot senzi - saylov qonunchiligida belgilangan, ya'ni saylov huquqi faqat tegishli
hujjatlarda qayd etilgan ma'lum bir talab darajasiga mansublik bo'lib bunda ma'lum ma'lumot
darajasiga ega bo'lgan shaxslarga saylashga ruxsat beriladi. Bundan tashqari korxonani
ma'lum ro'yxatga, reyestrga kiritish uchun zarur bo'lgan shart.

Til senzi - saylov huquqiga ega bo'lish uchun ushbu davlat rasmiy tili yoki tillarini
bilishi to'g'risidagi talab. Ko'p millatli mamlakatlarda ko'p tarqalgan. Masalan,
Qozog'istonda davlat tilini mukammal egallagan shaxs prezident etib saylanishi mumkin.

Partiya senzi - bir partiyali mamlakatlar Malavi, Jibuti va boshqalarda passiv saylov
huquqiga ega bo'lish uchun hukmron siyosiy partiya a'zosi bo'lishi lozim. Ko'p partiyali
mamlakatlar Meksika, Peru, Tailand, Indoneziyada esa faqat siyosiy partiyalar parlament
saylovlarida nomzod ko'rsatish huquqiga ega bo'lib partiyasizlar passiv saylov huquqidan
mahrum hisoblanadi. O'zbekiston Respublikasida esa saylash yoki saylanish uchun partiya
a'zosi bo'lishi majburiy emas.

Millat senzi - ushbu senzga ko'ra passiv yoki faol saylovchi bo'lish uchun ma'lum bir
millatga mansub bo'lish lozim. Millat senzi hozirgi kunda kam qo'llaniladi. Lekin Suriyada
arab millatiga mansub, Turkmanistonda turkman millatiga mansub fuqarolar prezident
etib saylanishi mumkun.

Irqiy senz - saylovda faqat ma'lum irq vakili qatnashishi mumkun bo'lib oxirgi irqiy
senz 1993-yil Janubiy Afrika Respublikasida bekor qilingan.

Ko'rib turganimizdek senz tushunchasi saylov va boshqa huquqiy jarayonlarni tashkil
etishda muhim ahamiyat kasb etib ularni tartibga solishda asosiy ko'makchi tushunchadir.

